
馬道覺牛秉忠右股中流矢幾死承恩因率虜從唐渠攻

一奎營以火藥燒柴草我師還休魏信堡而哱拜亦率虜

以五百騎圍平虜堡急麻貴選精卒三百問道往援卻之

十五日廵撫朱正色渡河督戰以

上命頒將士賞一軍踴躍賊聞詭請降以張傑嘗總寧夏

兵迎入城招安傑于二十四日單騎往竟就繫賊亦先後

縳送常達子等十人二十八日總督檄參政楊時寧同麻

貴往横城撫虜許朝恐黨與日落好謂著力兎曰幸爲我

主招撫後往受賞也是時頓兵數月賊陽請撫陰勾虜衡

恣迄無成功而日本酋平秀吉方破朝鮮東方復洶洶大

司馬䟽請宣諭虜王嚴約松套酋回巢重懸賞格如東西

各部能縳獻哱拜父子賞二萬金封龍乕將軍縳獻劉東

晹許朝土文秀賞萬金封都指揮使發冏金十萬兩聽宣

大督臣蕭大亨懸購御史蔣春芳亦䟽請厚市賞縻虜決

黃河大壩水灌城城可立破也

上乃賜總督魏學曾劒一申令違者立斬以徇御史孫珫

奏總兵李昫上幕府功非寔賊劫我粮草二百輛　詔逮

問已雖報免然軍中愈奮刻期殱賊矣

廷試賜進士翁正春史繼偕顧天竣等及第出身有差

考選庶吉士十八人王象節李名芳劉孔當浣㴶劉生申

--

李騰芳何熊祥楊繼禮高克正姚文蔚韓爌鄧廷彥陳維

春馬文卿趙之翰張咸德林應元陳懿典以禮尙羅萬化

左侍郎趙用賢敎習之後韓爌史繼偕沈㴶入閣

五月命將出師援朝鮮西夏方用兵而倭大入朝鮮數吿

急朝鮮卽古高麗與遼接壞修貢謹與地延袤六千里三

都八道饒庶有華風然承平久懦不習戰其王李昖湎于

酒而倭酋關白平秀吉起人奴篡立以梟傑雄六十六州

善用兵朝鮮釡山去日本對馬島不遠向有倭户流寓往

來互市通婚媾因聞朝鮮弛備于四月閒分遣巨酋行長

淸正義智妖僧玄蘇宗逸等擁舟師數百艘猝陷慶尙道

逼釡山鎮五月潜渡臨津掠開城分陷豐德諸郡朝鮮望

風潰王倉卒棄望京令次子琿攝國事奔平壤已復走義

州願內屬倭遂渡大同江繞出平壤西界是時朝鮮八道

幾盡没王子就俘倭旦暮渡島綠則螫且中于遼請援之

使趾相錯也廷議以朝鮮屬國爲我藩籬必爭之地遣行

人薛藩諭其王匡復揚言天兵十萬已擐甲方檄海外琉

球暹羅諸國搗倭穴遼鎮先發游擊史儒等以偏師防義

州已遣遼陽副總兵祖承訓統兵三千餘渡島綠援之

六月都御史葉夢熊至靈州從甘州帶神炮火器四百車

至更約法益徵苗兵會浙江都御史常居敬募浙兵千人

